
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը
	«Հայաստանի Հանրապետության 2021 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու և Հայաստանի Հանրապետության Արտակարգ իրավիճակների նախարարությանը գումար հատկացնելու մասին Կառավարության որոշման նախագծի (այսուհետ՝ Նախագիծ) ընդունումը պայմանավորված է «Սեյսմիկ պաշտպանության տարածքային ծառայություն ՊՈԱԿ-ի (այսուհետ՝ ՊՈԱԿ) բնականոն գործունեությունն ապահովելու անհրաժեշտությամբ: 
ՊՈԱԿ-ի 2020թ. սկզբին հաստատված ծախսերի նախահաշիվը՝ համապատասխան «Հայաստանի Հանրապետության 2020 թվականի պետական բյուջեի մասին» ՀՀ օրենքի կազմում էր 790,819.3 հազար դրամ։ Համաձայն ՀՀ Կառավարության 12.03.2020 թ. N 295-Ն Որոշման՝ Հայաստանի Հանրապետության 2020 թվականի պետական բյուջեով նախատեսված Հայաստանի Հանրապետության արտակարգ իրավիճակների նախարարության «Սեյսմիկ պաշտպանություն» ծրագրից ( «ՍՊՏԾ» ՊՈԱԿ ) 54000.0 հազար դրամ վերաբաշխվել և հատկացվել է «Տեխնիկական անվտանգության կանոնակարգում» ծրագրին՝ բյուջետային ծախսերի տնտեսագիտական դասակարգման «Ընթացիկ դրամաշնորհներ պետական և համայնքային ոչ առևտրային կազմակերպություններին» հոդվածով: 
Համաձայն ընթացիկ դրամաշնորհի ձևով տրամադրվող ֆինանսական աջակցության գումարների օգտագործման մասին պայմանագրի ՊՈԱԿ-ի 2021թ. տարեկան բյուջեն՝ համապատասխան «Հայաստանի Հանրապետության 2021 թվականի պետական բյուջեի մասին» ՀՀ օրենքի կազմել է ընդամենը 721,279.3 հազար ՀՀ դրամ:
	Համաձայն ՀՀ պետական բյուջեի ծախսերի նվազեցման սահմաններում ընդունված ՀՀ Կառավարության 2021թ. մարտի 18-ի 371-Ն Որոշման՝ ՀՀ 2021 թվականի պետական բյուջեով նախատեսված ՀՀ արտակարգ իրավիճակների նախարարության «Սեյսմիկ պաշտպանություն» ծրագրից 72,127.2 հազար դրամով ՊՈԱԿ-ի ֆինանսավորումը նվազեցվել է։ 2021թ. ներկայումս գործող ծախսերի նախահաշիվը կրճատվել է 2020թ. սկզբին հաստատված ծախսերի նախահաշվի հետ համեմատ՝ 141,667.2 հազար դրամ և ներկայումս կազմում է 649,152.1 հազար դրամ, որից ԱԱՀ՝ 129,830.4 հազար դրամ, իսկ աշխատավարձի ֆոնդ և մնացած բոլոր այլ ծախսերը՝ 519,321.6 հազար դրամ ։
[bookmark: _Hlk85028038]ՊՈԱԿ–ի գործունեության հիմնական նպատակն է պետության և հասարակության սեյսմիկ անվտանգության ապահովմանն ուղղված միջոցառումների իրականացումը: ՀՀ տարածքի սեյսմիկ վտանգի մոնիթորինգը ՊՈԱԿ-ն իրականացնում է շուրջօրյա ռեժիմով: Կազմակերպության գործունեության առարկաներից է հատուկ, կարևոր և ընդհանուր նշանակության օբյեկտների սեյսմիկ խոցելիության գնահատումը, ուժեղ երկրաշարժերի դեպքում նրանց վարքի կանխատեսումը, ինչպես նաև ուժեղ երկրաշարժի վերաբերյալ բնակչության գործողությունների և վարքականոնների ուսուցումը (ՀՀ Կառավարության ծրագիր էջ 9): Կատարվում են շենքերի սեյսմիկ խոցելիության գնահատում և առաջարկությունների տրամադրում՝ բարձր սեյսմիկ խոցելիություն ունեցող շենքերի ուժեղացման վերաբերյալ (ՀՀ Կառավարության ծրագիր էջ 41)։ Աղետներին համայնքների դիմակայունության բարձրացման նպատակով իրականացվելու է ռիսկերի գնահատում, խոցելիության նվազեցմանն ու կարողությունների բարձրացմանն ուղղված գործընթացների իրականացում (ՀՀ Կառավարության ծրագիր էջ 92)։ 
ՊՈԱԿ-ի փաստացի աշխատավարձի միջին ամսական ֆոնդը մինչև 10.09.2021թ. նոր հաստիքացուցակի հաստատումը կազմում էր 46,300.0 հազար դրամ, այսինքն տարեկան 555,600.0 հազար դրամ։ ՊՈԱԿ-ի ղեկավարության կողմից ծախսերի օպտիմալացման սահմաններում, մասնավորապես դիտացանցի արդիականացման հետ կապված, այս տարվա սեպտեմբերի 10-ին հաստատվել է նոր հաստիքացուցակ կրճատվել է 53 հաստիք, որը առաջացրել է 8,102.0 ամսական աշխատավարձի ֆոնդի տնտեսում, սակայն հաշվի առնելով, որ կրճատված աշխատակիցներին վճարվել են արձակման նպաստի ու վերջնահաշվարկի 17,208.1 հազար դրամի չափով, հաստիքների կրճատման դրական ֆինանսական ազդեցությունն ընթացիկ տարվա ՊՈԱԿ-ի ֆինանսական վիճակին կլինի բավականին սահմանափակ։
Հետևաբար, նվազեզումներից հետո հաստատված գործող նախահաշիվը հնարավորություն չի տալիս ապահովել աշխատակիցների դեկտեմբեր ամսվա աշխատավարձի (այդ թվում եկամտային հարկ և այլ պահումների) վճարումը։
Որպեսզի հնարավոր լինի ապահովել ՊՈԱԿ-ի անխափան աշխատանքը, առաջարկվում է ՊՈԱԿ-ի 2021 թ. բյուջեն ավելացնել 36,364.0 հազար դրամով՝ ի հաշիվ ՀՀ Կառավարության Պահուստային ֆոնդի միջոցների։

2. Առաջարկվող կարգավորման բնույթը
Սույն որոշման Նախագծով առաջարկվում է. Հայաստանի Հանրապետության 2021 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվից Արտակարգ իրավիճակների նախարարությանը հատկացնել 36,364.0 հազար դրամ՝ «Սեյսմիկ պաշտպանության տարածքային ծառայություն ՊՈԱԿ-ի բնականոն գործունեությունն ապահովելու համար:

3. Իրավական ակտի ընդունման դեպքում ակնկալվող արդյունքը
Որոշման նախագծի ընդունման արդյունքում հնարավոր կլինի 2021 թվականի պետական բյուջեից տրամադրված միջոցների հաշվին ապահովել «Սեյսմիկ պաշտպանության տարածքային ծառայություն ՊՈԱԿ-ի աշխատակիցների 2021թ. դեկտեմբեր ամսվա աշխատավարձի, (ներառյալ եկամտային հարկ և այլ պահումներ) ժամանակին վճարումը, ինչը թույլ կտա արդյունավետ իրականացնել ՊՈԱԿ-ի առջև դրված խնդիրների լուծման աշխատանքները: 


4. Նախագծի մշակման գործընթացում ներգրավված ինստիտոտները և անձինք 
Նախագիծը մշակվել է Արտակարգ իրավիճակների նախարարության կողմից։

5. «Հայաստանի Հանրապետության արտակարգ իրավիճակների նախարարությանը գումար հատկացնելու, «Հայաստանի Հանրապետության 2021թ․ պետական բյուջեի մասին» օրենքում վերաբաշխում և Հայաստանի Հանրապետության Կառավարության 2020 թ․ դեկտեմբերի 30-ի N 2215-Ն որոշման մեջ փոփոխություններ կատարելու մասին» ՀՀ Կառավարութան որոշման նախագծի ընդունմամբ այլ իրավական ակտերում փոփոխություններ կատարելու մասին
«Հայաստանի Հանրապետության արտակարգ իրավիճակների նախարարությանը գումար հատկացնելու, «Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի թիվ 2215-Ն որոշման մեջ փոփոխություններ կատարելու մասին» Կառավարության որոշման նախագծի ընդունմամբ Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

6. Պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների անհրաժեշտության մասին 
 «Հայաստանի Հանրապետության արտակարգ իրավիճակների նախարարությանը գումար հատկացնելու, «Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի թիվ 2215-Ն որոշման մեջ փոփոխություններ կատարելու մասին» Կառավարության որոշման ընդունման արդյունքում Հայաստանի Հանրապետության պետական բյուջեում կառաջանա 36,364.0 հազար դրամի ծախս: 

7. Լրացուցիչ ֆինանսական միջոցների անհրաժեշտության և նշված գումարի չափով ֆինանսական միջոցների վերականգնման անհրաժեշտության մասին
ՀՀ 2021 թվականի պետական բյուջեով նախատեսված ՀՀ կառավարության պահուստային ֆոնդից հատկացումներ կատարելու հետ կապված՝ նշված հատկացման հասցեատեր հանդիսացող ոլորտին ՀՀ 2021 թվականի պետական բյուջեով նախատեսված հատկացումներից ՀՀ կառավարության պահուստային ֆոնդ նույն չափի գումար վերաբաշխելու հնարավորությունը բացակայում է։

8. Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
[bookmark: _GoBack]	Կառավարության 2021-2026թթ. ծրագիր, Բաժին 01.Անվտանգություն և արտաքին քաղաքականություն Աղետների դիմակայունության բարձրացումը ենթակետ և ՀՀ կառավարության 18.11.2021թ. Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին  №1902-Լ որոշման հավելված 1-ով հաստատված Արտակարգ իրավիճակների նախարարության միջոցառումների կետ 5՝ Սեյսմիկ վտանգի գնահատում, կետ 6՝ Սեյսմիկ ռիսկի գնահատում և նվազեցում:

9. Այլ տեղեկություններ (եթե այդպիսիք առկա են)
Այլ տեղեկություններ չկան:

